
42. INFORMAZIO FITXA UZTRIKOETXE LURMUTURRA-ITSASARGIA 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

KOKALEKUA 

Udalerria Udalerriaren kod. Eskualdea 

Gorliz 043 Plentzia-Mungia 

Kartografia 
Bizkaiko Foru Aldundia (1:5.000) 

Orriak 
03730 

FITXA TEKNIKOA 

Homologatua 
EZ 

Gutxi gorabeherako denbora 
Ordu 1 

Trazatu mota 
Biribila 

Gehieneko desnibela (m)
125 

Luzera (km) 
4,2 

Zailtasuna
Erraza 

Ibilbidearen hasiera 
Astondo Ibiltokia 

Ibilbidearen amaiera 
Astondo Ibiltokia 

Interesa 
Paisaia, natura, kultura 

Ibilbidearen profila 

Nola Iritsi 
Gorlizera (Bilbotik 25 kilometrora) Leioa/Getxorako A-8 autobidetik joango gara; autobide hori Gurutzetan utzi eta 
N-637 autobia hartuko dugu. Autobiatik jarraituko dugu Getxoraino; bertatik BI-634 errepidetik joango gara 
Gorlizeraino, Berango, Sopelana, Barrika eta Plentzia udalerrietatik igarota. 
 

Deskribapena 
Astondo Ibiltokiko azken zatian, duna fosilen ondoan, oinarrian kartelak dituzten eskailerak hartuko ditugu 
(oinezkoen bidezidorraren sarrera dela dioten kartelak); eskaileretatik labarraren ondoko bidezidor batera helduko 
gara. Lau behatokiren ondotik igaroko gara; bertatik, badiaren, Plentzia herriaren eta Barrikako kalaren ikuspegi 
zabalak daude. Aurrera jarraituko dugu Azkorriagako gotorlekua ikusi arte (Ustrikoetxeko muturrean), eta gero, 
labarraren ondoko bidezidorretik jarraituko dugu, atsedenleku batetik igarota; ondoren, asfaltozko errepidera irten 
eta Billanoko lurmuturrera eta hango itsasargira iritsiko gara. Gorlizera itzultzeko, itsasargitik jaisten den asfaltozko 
errepidea hartuko dugu (oinezkoentzat bakarrik). Baserriren baten ondotik eta Foru Abeletxetik igaro ondoren, 
Uresarantze Ibiltokira iritsiko gara, Kukullu Bidetik, eta handik Astondoa Ibiltokira igoko gara berriro. 
  



 
 

Orrialdea:  4 /11  

Sustatzailea: 

Lurralde Azterlanetarako Bizkaiko Iraskundea 

Kontsultorea: 

NK gestión ambiental y cultural S.L. 
Urtea:  

2005  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

IBILBIDEAREN EZAUGARRIAK 

Trazatua 

Labarraren ondoko bidezidorra lehenengo zatian, Astondotik itsasargira, eta asfaltozko errepidea itsasargitik 
Uresarantze Ibiltokiraino.  

Gurpil-aulkietarako gauza 
Bai, joan-etorria Uresarantze Ibiltokia eta itsasargia lotzen dituen asfaltozko errepidetik eginez gero. 

Norabideko seinaleztapena 

Ibilbideak ez dauka norabideko seinalerik, baina horren zati bat GR 123-Bizkaiko Itzuliaren aldaeratzat seinalatuko 
da; hortaz, pintura zuriko eta gorriko markak jarriko dira. Orain seinaleztaturik egon ez arren, ibilbideko trazatuari 
jarraitzea erraza da, ageri-agerikoa baita. 

Informazioko seinaleztapena 

Ez dago informazioko seinaleztapenik ibilbidean  

ARGAZKIAK 

Ibilbidearen hasiera Astondon 

Bidezidorra arte artetik doa zati batzuetan 

Kukullu Bidearen hasiera, Uresarantze Ibiltokiaren 
ondoan 

Gorlizeko aterpetxea 

BALIABIDEAK 

Gorlizeko Itsas Erietxea 

Tuberkulosi aurrea duten haurrentzako Gorlizeko Itsas 
Hospizioa eraikitzeko lanak 1911ko apirilean hasi ziren, eta 
inaugurazioa urte horretako ekainean izan zen, lanak amaitu 
barik. Enrique Areilza doktoreak iradokita, harea mehezko zelai 
zabal baten gainean kokaturik dago, itsasgoratik metro gutxira; 
horrela, eguzki-izpiak eta haize gaziak modu terapeutikoan 
aprobetxatzen ziren. Eraikin horretan hormigoi armatua erabili 
zen lehenengoz (Estatu osoan) eraikuntza osoan. 

Gorlizeko hondartza 

Gorlizeko badiako urak lasaiak dira eta 842 metroko 
hondartzak segurtasun nahiz irisgarritasun baldintza onak ditu; 
horrenbestez, berebizikoa da itsasoko kirolak egiteko (adibidez, 
windsurfa, urpekaritza edo igeriketa). Baldintza bikain horiei 
esker, zenbait urtetan Bandera Urdina egon da bertan. 

Duna fosilak 

Astondoko biltegi eolikoak, Plentzia-Gorlizeko hondartzaren 
iparraldean, kostaldeko duna-sareko zatirik ikusgarriena 
osatzen dute (duna kuaternarioak, fosilizatuak eta 
landarediarekin kolonizatuak). Aurrealdeak haizearen 
eraginezko higadura dauka; bertako ebaketan sedimentu-
inguruen ohiko egitura (gurutzaturiko laminak) agertzen da. 
Fosilizazioa, izan ere, kaltziozko karbonatuaren 
prezipitazioaren eraginezkoa da, eta horrek apur bat zementatu 
egin ditu hareak. Interes Komunitarioko Lekuetariko (IKL) bat 
da; lekuok Eusko Jaurlaritzaren “Euskal Autonomia 
Erkidegoko inguru natural pribilegiatuak. Natura 2000 Sarea” 
argitalpenean jasota daude, eta, Bilbo Metropolitarreko LPPk 
emandako definizioaren arabera, “Flora eta Geologia Gune 
Interesgarria” da.  

Behatokiak 

Astondotik itsasargirako bidezidorretik joanez (Gaztelua ere 
baderitzoten Azkorriaga gotorlekutik igarota), aulkiak dituzten 
lau behatoki daude, eta bertatik, Plentziako badiaren, Bizkaiko 
nahiz Kantabriako kostaldearen eta Trianoko mendien ikuspegi 
zabala dago.  

Gazteluaren edo Azkorriaga gotorlekuaren aurriak 

Gorliz itsas bateriekin eta gotorlekuekin osaturiko defentsa-
sistemaren barruan egon zen; sistema horren helburua Jaurerria 
itsasotik iristeko moduko erasoetatik defendatzea zen. 
Azkorriagako gotorlekuari Gaztelua ere esaten diote, eta 
Ustrikoetxeko muturrean eraiki zuten XVIII. mendean. 

Billano lurmuturra 

 

Euskal Herriko itsasertzeko siliziozko lurmuturrik 
altuenetarikoa da. Bertan, Euskal Herriko kostaldearen 
endemismoa ikusten da (“Armeria euscadiensis”), “Basoko eta 
Itsasoko Florako Mehatxupeko Espezieen Euskal Katalogoan” 
“Arraroa” kategoriarekin agertzen dena. Lurmuturra, gainera, 
“Fauna eta Flora Interes Handiko Lekua” da, Bilbo 
Metropolitarreko LPPan. 

Billano lurmuturreko itsasargia 

Itsasargia 1990ean egin zuten eta 22 itsas miliako irismena 
dauka; piztu-itzali motako argi zurikoa da. Bertako behatokitik, 
itsasoaren eta Billano uhartearen ikuspegi bikainak daude; 
ondoan, Armintzarako bidezidorra hasten da, kostaldea 
labarretatik inguratuz.  

Ermua mendiko bateriak 

Ermua menditik itsasora jaisten diren maldetan kokatuta daude 
eta Gerra Zibilean instalatu ziren; tarte erregularretan eta 
mailakatuetan kokaturiko hiru bateria dira, eta multzoaren 
gorengo lekuan aginte-postua dago. Elementuen arteko lotura, 
berriz, lurpeko galerietatik egiten da; horiek, eskaileren eta 
korridoreen arteko konbinazioa erabiliz, lurraldeko desnibel 
handiak gainditzeko aukera ematen dute. Gaur egun, itsasargi 
berria zona horrexetan dago. 

Billano uhartea 

 

300 m-ko luzera duen uhartetxo luzanga hau lehorretik 
kilometro erdira dago, iparraldetik hegoalderako norabidean. 
Itsasoko txorien, ubarroien, belatz handien eta abarren habitata 
da. Udaberritik udara, itsas txori horietariko batzuk bertara 
joaten dira, eta horiek prismatikoekin ikusteko aukera dago. 
Gainera, “Fauna eta Flora Interes Handiko Lekua” da, Bilbo 
Metropolitarreko LPPan adierazitakoaren arabera. 

Gorlizko Foru Abeletxea 

 

Foru Abeletxearen eginkizuna zaldi arraza autoktonoa 
(pottokak) eta behi arraza autoktonoa sustatzea da. Horren 
ondoan Bizkaiko Basoko Fauna Suspertzeko Zentroa dago, eta 
hori 1999an hasi zen funtzionamenduan. Horren lan nagusia 
basoko espezieen aleak suspertzea da: dena delakoagatik 
zentroan sartu eta, suspertu ezean, segurutik desagertu egingo 
ziren aleak. Azken helburua animalia horiek jatorrizko lekuan 
edo inguru egokian askatzea da, baldin eta animaliak bizirik 
irauteko gutxieneko bermeak badaude eta berori ekosisteman 
sartzeak eragin kaltegarririk sortzen ez badio. 

EKIPAMENDUAK 

Atsedenlekua 

Erietxearen ondoan atsedenlekua dago, pinudi kantabriar 
batean kokatuta, eta labarraren ondoan beste bat, Ustrikoetxe 
muturretik hurbil. Bietan ere mahaiak, aulkiak eta erretegiak 
daude. 

Aparkalekua 

Ibilbidetik hurbil aparkalekurako zonak daude, adibidez, 
hondartzaren aurrekoak, erietxekoa edo Astondo muturrekoa. 

Haurren jolasak 

Pinudiko atsedenlekuan haurren jolasak daude. 

ZERBITZUAK 

Ostatuak 

Gorlizen ostatu eskaintza anitza dago: Artebikondo ostatua, Entrepin hotela, aterpe bat eta kanpin bat. 

Tabernak eta jatetxeak 

Gorlizen taberna eta jatetxe asko dago, eta gainera, Kilimanjaro sagardotegia ere badago.  

Garraio publikoa 

Bizkaibusen linea batek Gorliz eta Getxo lotzen ditu (Areeta-Armintza), baina ez du Bilborekin zuzenean lotzen. 
Beste aukera bat metroa da, Plentziako geltokiraino, eta hori Gorlizeko hondartzatik 2 kilometro ingurura dago. 

OHARRAK 

Eurien garaian, labarreko bidezidorra guztiz lokaztuta egon daiteke, eta beraz, agian komenigarria da joan-etorria 
Kukullu Bidetik egitea. 


